
Lənkəran REM-nin 
əməkdaşları quyuya ba-
xış keçirib. Təqribən eni 1, 
dərinliyi 5 metr olan quyu-
nun profilində qalınlığı 3 
metrdən yuxarı olan mədəni 
təbəqə aşkarlanıb. Məhz 
həmin təbəqədə aşkarla-
nan tapıntıların orta əsrlər 
dövrünə aid olduğu müəyyən 
edilib. Sütəmurdov kənd 
sakini Xəyal Məmmədovun 
dedikləri: “Həyətdə su quyu-
su qazarkən 3 metrlikdə bir 
əşyaya, 60 santimetr qazan-
dan sonra daha iki əşyaya 
rast gəldik. 4 metrə çatarkən 
artıq digər əşyalar aşkar 
etdik. Mənə elə gəldi ki, bu, 
çox qədim əşyadır. İstərdim 
ki, tarixçilər, arxeoloqlar 
bunlarla maarqlansınlar, bu 
qabların tarixini öyrənsinlər.”

Xəyal Məmmədov daha 
sonra bildirib ki, 15 il əvvəl də 
həyətlərində quyu qazılarkən 
oxşar hadisə ilə qarşıla-
şıblar. Amma əhəmiyyət 
verməyiblər. Bu dəfə quyuda 
aşkarlanan müxtəlif ölçülü 
küp sınıqları, boşqab qalıq-
ları, çıraqlar diqqəti daha çox 
cəlb edib. 

AMEA Lənkəran REM-nin 
elmi işçisi, a.ü.fəlsəfə dokto-
ru Samir Kərimov tapıntı ilə 
bağlı bunları bildirib: “Aşkar-
lanan materiallar 2 qrupla 
təmsil olunub. I qrup şirsiz 
saxsı məmulatıdır. Bunlar, 
əsasən, orta tutumlu küpələr 
və işıqlandırma vasitələri 
olan çıraqlardır ki, məişətdə 
istifadə olunub. II qrup 
saxsı məmulatı isə əsasən 
şirəli saxsı məmulatından 
ibarətdir. Və həmin şirəli saxsı 
məmulatının tədqiqi göstərir 
ki, burada XII-XIII əsrlərə aid 
qalın mədəni təbəqə yatımına 
malik yaşayış yeri mövcud 
olub.” 

Mütəxəssisin məlumatına 
görə, mədəni təbəqənin 
profilində 0,7 metr qalınlığın-

da yanğın izləri, sax-
sı qırıntıları, kömür 
qalıqları və qalın kül 
qatı sübut edir ki, 
burada həyat ardıcıl, 
intensiv davam edib. 
Sonralar abidənin 
üzərində kənd yaşa-
yış yeri salındığın-
dan mədəni təbəqə 
qismən də olsa, 
dağıntılara məruz 
qalıb. 

Samir Kərimov daha 
sonra əlavə edib ki, bu 
abidəni Sutəmurdov yaşayış 
yeri kimi də xarakterizə edə 
bilərik. Tapıntı yeri Lənkəran 
çayının sahilindən təqribən 
700-800 metr aralıda 
yerləşir. Hələ 2017-ci ildə 
tərəfimizdən qonşu Velədi 

kəndində də bu tipli orta 
əsrlərə aid yaşayış yeri-
ni aşkar etmişdik. Saxsı 
məmulatının analizi göstərir 
ki, bu saxsı məmuatı ilə 
Velədi yaşayış yerinin saxsı 
məmulatı arasında oxşarlıq 
mövcuddur. 

Yazılı mənbələrdə 
Lənkəran şəhərinin əsasının 
XVII–XVIII əslərdə qoyul-
duğu qeyd olunsa da, əldə 
olunan, eyni zamanda, 
təsadüf nəticəsində aşkar 
edilən maddi mədəniyyət 
nümunələri Lənkəran şəhəri 
yaxınlığında yaşayışın hələ 
XII-XIII əsrlərdə mövcud 
olduğunu bir daha sübut edir. 

Tapıntılar tədqiq olunma-
sı üçün Lənkəran Regional 
Elmi Mərkəzinin arxeologiya 
şöbəsinə təqdim olunub. 
Tədqiqat işləri başa çatdırıl-
dıqdan sonra abidə haqqında 
elmi məqalə hazırlanaraq 
ictimaiyyətə çatdırılacaq. 

 Sərraf TALIBOV, 
AMEA Lənkəran  

REM-in informasiya və 
ictimaiyyətlə əlaqə şöbəsi

Lənkəran rayonunun Sütəmurdov kənd 
sakini həyətyanı sahəsində su quyusu 
qazarkən qədim maddi-mədəniyyət 

nümunələri aşkar edilib. Tapıntıların tədqiqi 
üçün AMEA-nın Lənkəran Regional Elmi 
Mərkəzinə (LREM) müraciət olunub. 

Kənd kooperativlərinə 
dövlət dəstəyi gücləndirilir

Müşavirədə çıxış edən kənd 
təsərrüfatı naziri İnam Kərimov öz 
növbəsində bildirmişdır ki, möhtərəm 
Prezidentin təşəbbüsü və rəhbərliyi ilə 
aparılan islahatlar üzrə tədbirlər uğurla 
davam etdirilir. Müşavirədə həmçinin 
qeyd olunub ki, innovativ və kreativ 
ideyaların, uğurlu layihələrin icra olun-
ması aqrar sahədə keyfiyyət etibarı ilə 
yeni mərhələnin başlanmasına şərait 
yaradıb. 

Bu gün Azərbaycanın aqrar sek-
torunun qarşısında duran əsas vəzifə 
məhsul istehsalının artırılması, istehsal 
xərclərinin minimuma endirilməsi yolu 
ilə iqtisadi səmərəliliyin yüksəldilməsidir. 
Buna görə də ölkəmizdə  əkinə yararlı 
suvarılan torpaqların münbitliyinin 
bərpası, yerli toxumçuluğun inkişafı, 
innovativ və institusional metodlardan 
istifadə, peşə vərdişləri və savadlılığı 
ilə yanaşı, qərar qəbul etmə qabiliyyətli 
sahibkarların yetişdirilməsi, seçilmiş 
müəssisə tipindən asılı olmayaraq, 
çevik idarəetmə üsulları, nəhayət, birgə 
təsərrüfatçılıq, kooperativ fəaliyyətin 
aşılanması və tətbiqi istiqamətində 
uğurlu layihələr icra olunur. 

Bu sahədə ölkəmizdə müvafiq 
qanunverici baza yaradılmışdır. Belə ki, 
2016-ci ildə “Kənd təsərrüfatı koopera-
siyası haqqında” Qanun qəbul olun-
muşdur. Eyni zamanda, Azərbaycan 
Prezidentinin  14 iyul  2017-ci il tarixli 
sərəncamı ilə “Azərbaycan Respublika-
sında kənd təsərrüfatı kooperasiyasının 
inkişafına dair 2017–2022-ci illər üçün 
Dövlət Proqramı” təsdiq edilmişdir.

Mütəxəssislər hesab edirlər ki, 
beynəlxalq təcrübə əsas götürülməklə, 
kooperativlərin regional torpaq-iqlim 
şəraiti nəzərə alınmaqla, konüllülük və 
stimullaşdırma əsasında yaradılması 
prinsipinə əməl edilməlidir. Bununla ya-
naşı, onların formalaşdırılması zamanı 
yerli mental xüsusiyyətlər, təsərrüfatçılıq 
təcrübələri nəzərə alınmalıdır. 

Kənd Təsərrüfatı Nazirliyindən 
aldığımız məlumatda deyilir ki, son 
vaxtlar kənd təsərrüfatı sahəsində 
kooperativləşmə hərəkatı genişlənir. Ar-
tıq ilk “pionerlər” var, ötən ilin oktyabrın-

da Sabirabad rayonunun Yaxadəllək və 
Beşdəli kəndlərinin ərazisində 133 ailə 
könüllü “Birlik İstehsal Kooperativi”ni 
təsis edilib.

Bu ilin martında isə rayonda ikinci 
– 231 ailənin birləşdiyi “Axıskalılar 
toxum istehsal kooperativi” yaradılıb. 
Aqrar sektorun indiki mərhələsində 
kənd kooperativləri xırda pay torpaq-
larının konsolidasiyasına nail olmaqla 
istehsaldakı pərakəndəliyin aradan 
qaldırılmasına, məhsuldarlığı artırmaqla 
kənd əhalisinin iqtisadi  maraqlarının 
qorunmasına imkan yaradacaq. 

Ümumiyyətlə, kooperasiyaların 
qarşısında duran hədəflər isteh-
salın səmərəliliyinin yüksəldilməsi, 
məhsulların rəqabət qabiliyyətinin artı-
rılması, mexanikləşdirməyə nail olmaq, 
innovativ texnologiyaları tətbiq etməklə 
xarici bazarlara çıxış əldə etməkdən 
ibarətdir.

Bu günlərdə Koreya Beynəlxalq 
Əməkdaşlıq Agentliyinin (KOİCA) dəvəti 
ilə ölkəmizdə səfərdə olan Koreya Regi-

onların İnkişafı İnstitutu və Koreya Koo-
perativ İnkişaf İnstitutunun nümayəndə 
heyəti ilə birgə Sabirabadın Yaxadəllək, 
eləcə də Axıska kəndərində olaraq 
kooperativ üzvləri ilə görüş keçirilib, 
kooperativlərin inkişafı məsələləri  geniş 
müzakirə olunub. 

Kooperasiyaların fəaliyyətinə 
hərtərəfli dəstək vermək niyyəti ilə Kənd 

Təsərrüfatı Nazirliyinin tabeli qurum-
larının – Aqrar Xidmətlər Agentliyinin, 
“Aqrolizinq” ASC-nin, Aqrar Elm və 
İnnovasiya Mərkəzinin, Aqrar Tədarük 
və Təchizat ASC-nin əməkdaşları da 
kooperasiya üzvləri ilə müzakirələr 
aparılıb. 

Görüşdə istehsal planlarının hazır-
lanması, əkin strukturunun qurulması, 
becərmə dövründə elmi-informasiya 
təminatının göstərilməsi, torpaqların 
aqrokimyəvi analizlərinin aparılma-
sı, güzəştli texnika, gübrə təminatı 
göstəriləcəyi diqqətə çatdırılıb. İsteh-
salın təşkilinə çoxsaylı dəstəklərin 
göstəriləcəyi ilə bağlı səsləndirilmiş 
fikirlər kənd sakinləri tərəfindən müsbət 
qarşılanıb.

Sabirabad Dövlət Aqrar İnkişaf 
Mərkəzinin (DAİM) direktoru Heydər 
Yaqubov bildirib ki,  rayonda iki koope-
rativin yaradılması digər istehsalçılar 

arasında da xüsusi fəallığa səbəb 
olub. Xırda pay torpaqlarının səmərəli 
idarə olunmamasından əziyyət çəkən 
digər kəndlilər də birlik modellərinin 
yaradılması istiqamətində müzakirələr 
aparıblar. 

Məsaim ABDULLAYEV, 
“Xalq qəzeti” 

Bu il iyulun 31-də Azərbaycan Respublikasının 
 Prezidenti İlham Əliyevin yanında sosial-iqtisadi 
məsələlər üzrə keçirilən müşavirədə dövlətimizin 

başçısı vurğulamışdır ki, kənd təsərrüfatı sahəsində həyata 
keçirilən islahatlar artıq öz müsbət nəticələrini verir. Belə 
ki, təkcə bu ilin əvvəlində aqrar sahədə, demək olar ki, bü-
tün istiqamətlər üzrə artım müşahidə olunur. 

Lənkəranda qədim 
maddi-mədəniyyət 
nümunələri tapılıb

 Bəli, qubadlılılar doğma torpağa 
qayıdacaqları günü həsrətlə gözləyirlər. 
26 ildir 30 mindən çox rayon əhalisi 
ölkəmizin 41 şəhər və rayonunda 
məcburi köçkün həyatı yaşayır. Lakin 
onlar öz doğma yurd-yuvalarına 
qayıdacaqlarına ümidlərini bir an belə 
itirməyiblər. Torpaqların erməni iş-
ğalçılarından geri alınması getdikcə 
asanlaşır. Ötən illər ərzində Azərbaycan 
xeyli inkişaf edərək öz iqtisadiyyatını, 
ordusunun gücünü daha da artırıb, 

Ermənistan isə bütün sahələrdə iflasa 
uğrayıb, ordusu çöküb.

Məlumat üçün bildirək ki, Qubad-
lı qədim insan məskənlərindəndir. 
Pirlər, ibadətgahlar bu yerlərdə qədim 
məskunlaşma yerlərinin mövcud 
olduğunu göstərir. Bunu həm də tarixi 
bilinməyən qədim qəbiristanlıqlar, ayrı-
ayrı yaşayış məskənləri yaxınlığından 
tapılmış maddi məişət nümunələri, 
əmək alətləri də təsdiq edir. 

Ötən əsrdə Qubadlı dəfələrlə erməni 
işğalçı qüvvələrinin hücumlarına məruz 
qalıb (1915, 1918, 1920). Bu tarixlərdə, 
bütövlükdə, Zəngəzurla birlikdə 
Qubadlının kəndləri yandırılıb, dinc 
əhaliyə divan tutulub. Bununla belə, 
bütün çətinliklərə və azab-əziyyətlərə 
baxmayaraq, hər dəfə işğalçı erməni 
qoşunları torpaqlarımızdan qovulublar. 
1988-ci ildən başlayaraq, Ermənistanla 
(120 km) və Dağlıq Qarabağla (45 km) 
sərhəddə yerləşən Qubadlı rayonuna 
hər iki tərəfdən təcavüzkar hücum-
lar başlayıb, dinc əhaliyə qarşı terror 
törədilməsi sistemli şəkildə davam 
etdirilib.

1993-cü il avqust ayının sonunadək 
davam edən 5 illik müharibə zama-
nı Qubadlı rayonu 238 nəfər şəhid 
verib. Onlardan 11 nəfəri Azərbaycan 
Respublikasının Milli Qəhrəmanı adına 
layiq görülüb.

Laçın, Ağdam, Füzuli, Cəbrayıl işğal 
olunduqdan sonra faktiki yarımmühasirə 
vəziyyətinə düşən Qubadlı rayonu 
 1993-cü il avqust ayının 30-31-də 
erməni təcavüzkar qüvvələrinin işğalına 
məruz qaldı. 

Rayonun 1,2 milyard ABŞ dolları 
dəyərində (1993-cü ilin qiymətləri ilə) 
şəxsi və ictimai mülküyyəti erməni işğal-
çıları tərəfindən talan və məhv edilib.

Bu gün Qubadlı rayonunun idarə, 
müəssisə, təşkilatları Bakı və Sum-
qayıt şəhərlərində, eləcə də Abşeron 
rayonunun ərazisində yerləşir. Fəaliyyət 
göstərən bütün idarə, müəssisə və 
təşkilatların işi Qubadlı Rayon İcra 
Hakimiyyətinin yaxından köməyi ilə 
yüksək səviyyədə təmin edilmişdir. 

Rayonun məcburi köçkün əhalisinin 
sosial vəziyyətinin yaxşılaşdırılması 
üçün əhəmiyyətli tədbirlər görülmüşdür. 
Dövlət tərəfindən 1000-dən çox Qubadlı 
məcburi köçkün ailəsinə fərdi ev veril-
mişdir. Sumqayıtdakı 26-cı Məhəllədə 
yerləşən “Şəfa” sanatoriyası ərazisində 
800 nəfərlik mərasim evi, 12-ci mik-

rorayon ərazisində 100 nəfərlik, 47-ci 
məhəllə ərazisində 150 nəfərlik mərasim 
evləri tikilmiş, zəruri avadanlıqlarla təmin 
edilərək məcburi köçkünlərin istifadəsinə 
verilmişdir. Eyni zamanda, “Şəfa” 
sanatoriyasının I və II mərtəbəsində 
olan 74 boş otaq və 1500-dən çox fərdi 
ev RİH-nin köməyi ilə təmir olunaraq 
məcburi köçkünlərə paylanmışdır. Rayon 
sakinlərinin mənzil-məişət şəraiti xeyli 

yaxşılaşdırılmışdır.
 Hazırda Qubadlı rayonunda 20 min 

500 nəfər əmək qabiliyyətli əhali var. 
Ümumiyyətlə, son illərdə rayon üzrə 4 
mindən yuxarı yeni iş yeri açılmış, 1612 
sahibkarlıq subyekti yaradılmışdır.

Rayonda 32 ümumtəhsil 
məktəbi fəaliyyət göstərir. Bu təhsil 
müəssisələrində 739 nəfər müəllim 
9528 nəfər şagirdin təlim-tərbiyəsi 
ilə məşğul olur. Son illər ərzində 21 
məktəb binası yenidən tikilərək əsaslı 
təmir edilmişdir. 

Son illər rayonun tarixində 
əlamətdar hadisələrlə yadda qalmış-
dır. Prezident cənab İlham Əliyevin 
iştirakı ilə Azərbaycan Xəzər Dəniz 
Gəmiçiliyi donanmasında “Qubadlı” 
adlı yeni təchizat gəmisinin istisma-
ra verilməsi, Beynəlxalq Müəllimlər 
Günü Birinci vitse-prezident Mehriban 
xanım Əliyevanın iştirakı ilə Ramana 
qəsəbəsində müasir tələblərə cavab 

verən Qubadlı rayon Xanlıq kənd ümu-
mi orta məktəbinin açılış mərasimləri 
keçirilmişdir.

2018-ci il dekabrın 24-də  məhz 
 Prezident öz ad günündə Birinci vitse-
prezident Mehriban xanım Əliyeva 
ilə birlikdə Abşeron rayon Sumqayıt 
stansiyası ərazisində yeni salınmış 
şəhərciyin açılış mərasimində, bun-
dan bir neçə gün sonra isə Sumqayıt 
şəhər 12-ci mikrorayon ərazisində 

məcburi köçkünlər üçün inşa edilmiş 
şəhərciyin açılışında iştirak etmişlər. 
Həmin qəsəbələrin əsas kontingenti 
Qubadlı rayonundan olan məcburi 
köçkünlərdir. Abşeron rayonunun 
Sumqayıt stansiyası adlanan ərazisində 
salınmış şəhərcikdə 357 ailə, Sum-
qayıt şəhər 12 mikrorayon ərazisində 
salınmış şəhərcikdə isə 521ailə 
məskunlaşmışdır. 

 Rayon Mərkəzi Xəstəxananın polik-
linikası müasir səviyyədə tikilərək bütün 
zəruri avadanlıqlarla təmin edilmişdir. 
Xəstəxananın poliklinikası şöbəsi 3 
səhiyyə müəssəsi ilə birlikdə məcburi 
köçkünlərə tibbi xidmət göstərilməsi 
işini davam etdirir. 

Sumqayıt Regional Mədəniyyət 
və Turizm İdarəsinin rayon 
nümayəndəliyi keçirdiyi tədbirlərin daha 
mütəşəkkil aparılmasına səy göstərir. 
Nümayəndəliyin yerləşdiyi “28 May” 
Mədəniyyət evinin binası əsaslı təmir 
edilmişdir. Burada 271 nəfərlk iclas zalı, 
ulu öndər Heydər Əliyevin xatirə güşəsi 
yaradılmış, mərkəzi kitabxana və Mah-
mudlu kənd uşaq musiqi məktəbi üçün 
otaqlar ayrılmışdır

2016-cı ilin Aprel döyüşlərində 
qüdrətli Azərbaycan Ordusu bir daha 
sübut etdi ki, işğal olunmuş ərazilərimizi 
çox qısa müddətdə düşməndən azad 
etməyə qadirdir. Ali Baş Komandan 
cənab İlham Əliyev tərəfindən Aprel 
döyüşlərində fərqlənən Həmidov Şükür 
Nəriman oğluna “Azərbaycan Respub-
likasının Milli Qəhrəmanı”, Bərxudarov 
Mais Şükür oğluna general-mayor hərbi 
rütbəsi və Qasımov Faiq Qaçay oğluna 
isə I dərəcəli “İgidliyə görə” medalı veril-
mişdir. Bu, qubadlılılar üçün qürurverici 
bir faktdır. 

Bu gün qubadlılıların bir arzusu 
var: doğma yurda qayıtmaq. Möhtərəm 
Prezidentimiz İlham Əliyevin apardığı 
müdrik siyasət tezliklə onların bu 
həsrətinə son qoyacaqdır.

M. MÜKƏRRƏMOĞLU, 
“Xalq qəzeti”

 � İranın Şərqi Azərbaycan əyalətindəki 
məktəblərdə 2019–2020-ci tədris ilində Azərbaycan 
türkcəsində təhsil veriləcək.

Bu barədə İSNA-ya Şərqi 
Azərbaycan üzrə təlim-təhsil 
şöbəsinin müdiri Cəfər Paşa 
bildirib: “İranın Təhsil Nazir-

liyinin orta məktəblər üçün 
hazırladığı xüsusi proqrama 
əsasən, yerli xalqın öz dilində 
təhsil almaq istəyi nəzərə 

alınaraq, Şərqi Azərbaycan 
əyalətindəki məktəblərdə 
bundan sonra Azərbaycan 
türkcəsində də dərslərin 
keçilməsi qərarı alınıb. 
Dərslər bu ilin sentyabrın 23-
dən və həftədə 3 saat olmaq-
la başlanır. Şərqi Azərbaycan 
əyalətində Azərbaycan 
türkcəsində təhsil böyük 
əhəmiyyət daşıyır”.

C. Paşa sonra əlavə edib 
ki, İran Konstitusiyasının 
15-ci maddəsinə əsasən, 
yerli dillərin öyrədilməsi ilə 
bağlı tələblər daim səslənirdi. 
Artıq əyalətimizdə iki dil – 
Azərbaycan türkcəsi və fars-
ça paralel tədris ediləcək.

M.MÜKƏRRƏMOĞLU, 
“Xalq qəzeti”

31 avqust Qubadlının işğalı günüdür

Qubadlılılar doğma yurda 
qayıdacaqları günü 
səbirsizliklə gözləyirlər

Zəngəzur mahalının qədim yaşayış məskəni Qubadlı rayonu 26 
il bundan əvvəl, 1993-cü il avqustun 31-də Ermənistan silahlı 
qüvvələri tərəfindən işğal olunub. Anım günü münasibətilə 

rayon ictimaiyyəti nümayəndələri qubadlıların böyük bir hissəsinin 
məskunlaşdığı Sumqayıt şəhərindəki Şəhidlər xiyabanını ziyarət 
edəcək, onların məzarı üzərinə gül düzəcəklər.

İranda Azərbaycan türkcəsində 
təhsilə icazə verildi

Çin Elmlər Akademiyası  
ATU ilə əməkdaşlıq niyyətindədir

 � Çin Xalq Respublikasının Elmlər 
Akademiyasının nümayəndə heyəti ölkəmizə səfəri 
çərçivəsində Azərbaycan Tibb Universitetinin 
rəhbərliyi ilə görüşüb. 
ATU-nun müalicə və tədris 

işləri üzrə prorektoru, pro-
fessor Sabir Əliyev görüşdə 
ölkəmizin tarixi, sosial-iqtisadi 
durumu, təhsillə bağlı həyata 
keçirilən islahatlar və digər 
önəmli məsələlər haqqında 
qonaqlara məlumat verib. 
Həmçinin, Tibb Universite-
tinin yaradılması, fəaliyyəti, 
mövcud tədris və təhsil 

sistemi, beynəlxalq əlaqələri 
barədə məlumatı çinli alimlərin 
diqqətinə çatdırıb. Qeyd edib 
ki,  8 minə yaxın tələbəsi olan 
ATU-da 3 dildə tədris aparılır. 
Burada 25 ölkədən  tələbə 
təhsil alır. 1300-dən çox 
pedaqoji kadrı olan ATU-da 
60 elmlər doktoru, 850 elmlər 
namizədi, 120 professor və 
324 dosent çalışır. 

ÇXR Elmlər 
Akademiyasının vitse-
prezidenti, Fizika İnstitutunun 
direktoru, professor Enge 
qeyd edib ki, səfərin məqsəci 
təcrübə mübadiləsi aparmaq, 
həmçinin birgə layihələrin 
reallaşdırılması imkanlarını 
araşdırmaqdır. Professor 
bildirib ki, yaxın vaxtlarda Çin 
Elmlər Akademiyasının Fizika 
İnstitunun nəzdində əczaçılıq 
mərkəzi yaradılıb. O, mərkəzin 
işinin təkmilləşdirilməsi, 
fəaliyyətinin daha səmərəli 
qurulması üçün ATU ilə 
əməkdaşlığa önəm verdiyini 
qeyd edib. Azərbaycanın 
müalicəvi bitkilərlə zəngin 
olduğunu nəzərə alaraq, ATU 
ilə əməkdaşlığın böyük fayda 
verəcəyindən əmin olduğunu 
bildirib.

Görüşdə əməkdaşlıq 
sazişinin imzalanması ilə bağlı 
razılıq əldə olunub. 

Zərifə BƏŞİRQIZI,  
“Xalq qəzeti”


